
Істер бойынша алқабилердің қатысуымен іс жүргізу

(
Litigation with participation of jurymen on the case
 

Аңдатпа

Қылмыстық істерді алқабилердің қатысуымен іс жүргізу –  сот жүйесін жетілдірудің  маңызды қадамы болып табылады.Бұл мақалада қазіргі таңдағы соттардың қоғамдағы беделі мен мәртебесін арттыруға бағытталған құқықтық реформа жолындағы қадамдарының  дамуы жөніндегі бірнеше өзекті мәлелелері  қарастырылады. Сол себепті,мен осы мақалада  біршама кемшіліктер мен тиімділіктерді қоса отырып ,сол өзекті мәселелерді шешудің жолдарын ұсынамын.

Кілт сөздер: Алқаби, алқабилер  институты,судья,сот мәжілісі,демократия,сотқа дейінгі тергеп-тексеру
Аннотация

Ведение дел с участием присяжных заседателей уголовных дел – является важным шагом совершенствования судебной системы.В данной статье рассматриваются несколько шагов по пути развития на современном этапе правовой реформы судов, рассматриваются актуальные вопросы, направленные на повышение статуса и авторитета в обществе. Поэтому, в этой статье, предлагая  пути решения актуальных вопросов, я использую минусы и плюсы ведения дел с участием присяжных заседателей по уголовным делам.
Ключевые слова: Присяжный заседатель, институт присяжных заседателей, судья, судебное заседание, демократия, досудебное расследование.
          Аbstract
          Litigation with participation of jurymen of criminal cases – is an important step to improve the judicial system.This article discusses a few steps on the path of development at the present stage of legal reform in the courts, deals with topical issues, aimed at improving the status and standing in society. Therefore,in this article, offering solutions to urgent issues,I use the advantages and disadvantages of conducting criminal cases with participation of  jurors.
Key words: Oath assessor, institute of oath assessors, judge, judicial meeting, democracy, pre-trial investigation.
 “Тура биде туған жоқ, туғанды биде иман жоқ.”
                                                     Халық сөзі. Қаз дауысты Қазыбек би.
Біздің елімізде де саяси-әлеуметтік ортаның өзгеруі, мемлекетіміздің демократия жолында қол жеткізген жетістіктері мен бүгінгі заман талабы алқабилер сотының жұмыс жасауын қажет етті. Бүгінгі таңда сот жүйесінің қызметін өркениетті елдердің талаптарына сәйкестендіруде барлық шаралар жұмылдырылуда .Қылмыстық сот ісін жүргізуде, Қазақстан Республикасы Конституциясының 75-бабында қарастырылған, алқабилердің қатысуын енгізу заңды сот әділдігі саласында халықаралық стандартқа сәйкестендіруге мүмкіндік берді және сот процесіне қатысушылардың құқықтық қорғалуын елеулі түрде жаңа деңгейге көтерді.
16 қаңтар 2006 жылы қылмыстық сот ісін жүргізуге алқабилердің қатысуына байланысты қоғамдық қатынастарды реттейтін, алқабилердің құқықтық мәртебесін, тәуелсіздігінің кепілдіктерін, олардың қызметін қамтамасыз етудің құқықтық, экономикалық және ұйымдастырушылық негіздерін айқындайтын «Алқабилер туралы» Заң қабылданды. Қазақстан Республикасының Қылмыстық процестік кодексіне алқабилердің қатысуымен іс жүргізу өндірісі бойынша жалпы ережелерді, сот мәжілісін тағайындаудың ерекшеліктерін, сот талқылауына қатысу үшін алқабилерге кандидаттарды іріктеу рәсімін, істі алқабилердің қатысуымен талқылау ерекшеліктерін реттейтін толық бір бөлім енгізілді. 

2007 жылдың 1 қаңтарынан бастап Қазақстан Республикасының сот жүйесіне алқабилер институты енгізілгелі азаматтардың Конституциялық құқықтарын қорғауды қамтамасыз етудегі демократиялық жаңа бағыт пайда болды.Соңғы уақытта сот билігінің ашықтығы, демократиялылығы туралы әңгіменің жиі айтылатыны белгілі. Соның нәтижесінде сот төрелігін жүргізуге қарапайым халықты тарту мәселесі алға қойылып, 2007 жылдан бері Республика аумағында қылмыстық істерді алқабилердің қатысуымен қарайтын институт қалыптасты .Дегенмен,алқабилер соты институты біршама көкейтесті мәселелерді шешуге жәрдемдеседі. Соның бірі – алқабиге кандидаттардың тізімін қалыптастыру.

Істер бойынша алқабилердің қатысуымен іс жүргізудің кемшіліктерін мынадай негіздерде саралаймын. Сот процесін алқабилердің қатысуымен өткізуді ұйымдастыруға байланысты, алқабиге кандидаттардың тізімін қалыптастыру барысында көптеген қиыншылықтар туындайтыны рас.
Алқабиге кандидаттарды бастапқы тізімнен кездейсоқ таңдау арқылы бірыңғай тізім жасалады. Бірыңғай және қосалқы тізімдерді құрастырған соң жергілікті атқарушы орган облыстық сотқа жолдайды. 
 «Алқабилер туралы» Қазақстан Республикасының заңының 10-бабының талабына сай алқабиге кандидаттар тізімдеріне:

1) алқабилер тізімдерін жасау кезінде 25 жасқа толмағандар;

2) өтелмеген не алынбаған соттылығы барлар;

3) сот әрекетке қабілетсіз немесе әрекет қабілеттілігі шектеулі деп таныған адамдар;

4) судьялар, прокурорлар, тергеушілер, адвокаттар, мемлекеттік қызметкерлер, әскери қызметшілер, сондай-ақ құқық қорғау органдарының қызметкерлері;

5) наркологиялық немесе психоневрологиялық диспансерде есепте тұрғандар енгізілмейді.

Алқабиге кандидаттардың тізімдерінен:

1) қылмыстық іс бойынша сот ісі жүргізілетін тілді білмейтін адамдар;

2) өздерінің дене кемістігі немесе психикалық кемістігі салдарынан алқабидің міндеттерін атқаруға қабілетсіз адамдар;

3) жасы 65 жастан асқан адамдар;

4) діни қызметшілер өздерінің жазбаша өтініші бойынша алып тасталады.

 Жергілікті атқарушы орган алқабиге кандидаттардың алдын-ала тізімдерін үнемі тексеруге талапқа сай келмейтін адамдарды тізімдерден шығарып тастай отырып, қажет болған кезде оларға өзгерістер енгізуге міндетті.Алайда, іс жүзінде сотқа жолданған тізімдерде қайтыс болған, аумақтан шығып кеткен, немесе заңның тыйым салу талабына байланысты алқаби міндетін атқара алмайтын ондаған кандидаттар бар болатыны орын алған.Судьялар алқабиге кандидаттарды іріктеу барысында азаматтарды шақыртуға байланысты қиыншылықтармен кездеседі, себебі олардың көбісі сотқа шақыру қағазы бойынша келмейді. Бұл жергілікті билік органы жасаған тізімдерде кандидаттардың мекен-жайы дұрыс көрсетілмеуі салдарынан болады. Кандидаттардың бірыңғай тізіміне облыс және ел шегінен шығып кеткендер, көрсетілген мекен-жайда тұрмайтындар, құқық қорғау құрылымының қызметкерлері, мемлекеттік қызметкерлер және т.б. енгізілген жағдайлар да болады. 

Қазіргі уақытта алқабилер сотына берілген баға біркелкі емес. Бұл институттың жетілмегендігі жөнінде қоғамда түрлі пікір айтылуда.

Біріншіден, алқабилер кәсіби заңгер емес. Шешім қабылдаған кезде олар «Жақсылық» пен «Зұлымдық», «Ар-ұят» пен «Әділдік» категорияларын басшылыққа алады. Ал құқықтық нормаларда бекітілген жалпыға бірдей міндетті ережелер қалыс қалып қойып жатады. Олардың заңды білмеуі және мағынасын түсінбеуі алқабилер алқасының тиісті түрде сот әділдігін жүзеге асыруын қиындатады.

2000 жылдардың басында елімізде алқаби институтының моделін енгізу, таңдау мәселелеріне байланысты ғылыми әдебиеттерде кезінде қызу пікірталас бір толастамай өрбіді. Сол жылдары шығатын «Қылмыстың алдын алу» криминалогиялық журналының бір нөмірін тұтастай осы тақырыпқа арнауы осының айқын көрінісі. Әйтсе де мұны өмiрге енгiзу оңай шаруа болған емес. Енгiзген күнде де қазақстандық сот жүргiзу iсi екiұдай жол айрығында тұрды. Өйткенi, ол француздық-германдық (немесе «құрлықтық» – «континентальдық») және ағылшын-американдық (немесе англо-саксондық) деп аталатын классикалық сот үлгiсiнiң бiрiн таңдауы қажет болды. Жоғарғы соттың дайындаған аралас немесе француздық-германдық – құрлықтық үлгi бойынша қылмыстық iстер үш кәсiби судья және де портаменттiң арнаулы комиссия мүшелерiнiң таңдауымен сот мiндетiн атқаруға жiберiлген тоғыз алқа би соттары мүшелерiмен (оның жетеуi – негiзгi, екеуi – қосалқы) қаралады. Үкiм кеңесу бөлмесiнде судьялармен бiрге сот алқа мүшелерiнiң қатысуымен көпшiлiк дауыспен шығарылады.

Сот тәжірибесіне осы жаңа үрдісті енгізу үшін ауқымды шаралар жүргізіліп, оның тиімді тұстары таразыланды. Ең бастысы, Жоғарғы Соттың бастамасымен біршама халықаралық конференциялар өткізілді. Әділдік алаңына тағы да тың серпін беру үшін судьялар қауымы АҚШ, Франция және өзге де дамыған мемлекеттерге жіберіліп, алқабилердің қатысуымен қаралатын істердің тәжірибесін зерделеді. Мәселен, алқабилерді қатыстырып, ағылшын-американдық және континентальдық елдердің модельдерінің бір-бірінен айырмашылықтары мен ерекшеліктері терең зерделенді. Осындай ауқымды жұмыстың нәтижесінде біздің елде алқабилердің континентальдық жүйесі енгізілді. Бүгінде дүние жүзі мемлекеттерінің басым көпшілігі кәсіптік судья ғана қатысатын немесе кәсіптік судьямен бірге алқабилер бірлесіп шешім шығаратын соттарға да үлкен сенім артып отыр.

Әдетте, пікірталасқа қатысушылар ағылшын-американдық алқабилер соты мен  француздық-германдық аралас соты деп аталатын “ континентальдық " сот  моделімен  салыстырады, онда халықтық билер бір мезгілде құқық және факт мәселелерін  кәсіби судьялармен бірлесе отырып шешеді. Өкінішке  орай, соншама  пайдасы  зор «алқабилер  соты» қазақилық  дәстүрден  алшақтап, континентальдық  үлгідегі елдерге  еліктеушілік байқалады.Англо-американдық үлгідегі алқабилер соты өзін көптеген мемлекеттерде жақсы жағынан көрсете білді. Олар "сотталушы кінәлі ме?" деген сұрақты өз бетінше шешеді.Айыпталушының  кінәлілігі немесе кінәсіздігі туралы, ол айыпталушыға алқабилер алқасы шешім қабылдап, үкім шығарады.Содан кейін кәсіби судья алқабилердің айыптау не ақтау сипаты негізінде үкім шығарады. Заң ғылымдарының кандидаты,доцент Д,К. Канафиннің ойынша,алқабилердің қатысуымен іс жүргізу тек қана ағылшын-американдық моделімен жүргізілуі мемлекет үшін ең тиімді қадам болып табылады.Сол себепті,сен осы ағылшын-американдық үлгідегі классикалық модельдің енгізілгені туралы ұсыныс жасаймын.

Ата-бабаларымыз негiзiн қалап кеткен, қазiргi кезде ұмыт қалған билер соты – дала демократиясының нағыз үлгiсi болғаны анық.Қазақ тарихында дәстүрлi билер соты – XIX ғасырдың бас кезіне дейiн қазақтардың өздеріне тән, бipегей дәстүрлi билер соты болды. Ол мүлiктiк, iшкi отбасылық тәртіп бұзушылықтар мен қылмыс түрлерiн қарап, қоғамның құқықтық өмірін ретке келтiрiп отыратын. Олар "Тура биде туған жоқ, туғанды биде иман жоқ» деген қағиданы берiк ұстап, адамгершiлiкте, әділет-шапағатта, ар-ұят пен обал-сауапта, сөз бен iс-қимылда, адалдық пен ақиқатта, салт дәстүр мен кiсiлiк қарым-қатынаста көпке үлгi-өнеге болу керек деп есептеген. Ал қазiргi алқабилер туралы айтар болсақ, оның қарапайым халық өкiлдерiн сот билiгiне, сот төрелiгiн әділ жүргiзуге тарту мақсатындағы игi оймен қатар, кемшiлiк тұстары да жетерлiк. Оған себеп, коғамда азаматтар арасында алқабилер туралы заңды түсiндiру, ұқтыру жұмыстарының өз дәрежесiнде жүргiзiлмеуiнде.  Сондай-ақ, алқабилерге үмiткерлердiң басым көпшiлiгiнiң әлi де болса жалпы бiлiмi, соның iшiнде кұқықтық танымы мен кұқықтық сана деңгейiнiң, өкiнiшке орай,төмендiгiнде. Бұл істің өз уақытында қаралуына, әpi сотталушының қылмыстық ic- әрекеттерiн заңдық тұрғыдан саралау, жаза тағайындау және басқа да мәселелердi шешу кезiнде белгiлi бip дәрежеде қиындық туғызып отырғаны белгiлi Осы аталған мәселелердi оңтайлы шешу үшiн, бiрiншiден, жергiлiктi атқару органдары, әр деңгейдегі  әкiмдiктердiң мамандары, заңда шектеу қойылған адамдардың алқабилер тiзiмiне кiрiп кетпеуiн нақты кадағалап, тiзiм жасаған кезде арбiр алқабиге үміткер адаммен жеке сұхбаттасып, сөйлесiп, "Алқабилер туралы" заңның негiзгi кағидаттарын, олардың болашақ құқықтары мен міндеттерін, олардың сот төрелiгiн атқарудағы қызметтерi ақылы екендігін, оның күндік мөлшерiн, сонымен қатар, басқа да осы төңіректе туындайтын мәселелер бойынша құқықтық көмек көрсетсе. Сот қызметкерлерi және прокурорлар мен адвокаттар да өздерінің өкiлеттiк шеңбері аясында бұқаралық ақпарат құралдары арқылы халыққа  алқабидің кім екендігін алқабилерге үмiткерлердi ipiктey тәртiбiн, олардың құқықтары мен міндеттерін, және т.с.с құқықтық насихат, тycіндipy жұмыстарын үнемі жүргiзудi қолға алса дұрыс болар еді. Түйiндей келгенде, осы айтылғандардың барлығы жалпы сот жүйесiнiң абыройы мен беделiн арттыру үшiн, сот төрелiгiн әдiл, әpi заңды атқару үшiн қажет демекпiн. Рас, алқабилерге қатысты барлық  мәселелердi шешу бiр күннің ici емес.
Ол халықтың, мамандардың аталған мәселеге белсендi, саналы түрде атсалысуына да байланысты. Бұл дегенiмiз - алқабилер институтын әлi де болса дамыту қажет. Яғни, бұл қиындықтар болашақта өз шешімін тауып, алқаби қатарына сайланған әрбір азамат өзінің алдында тұрған зор жауапкершілікті нақты ұғынады деп ойлаймын. Өйткені, бұл міндет сотқа тартылған адамның тағдырын шешетін, өзінің парасаттылығына, ақылына, ар-ожданына, өмірден жинаған мол тәжірибелік көзқарасына сүйене отырып, байыпты төрелігін айтатын өте үлкен жауапкершілікті талап етеді. Алқабилер соты халықтың сотқа деген сенімін нығайтуда және қоғамдағы сот төрелігін жүзеге асыруда алға жетелейтін күш болып табылады.Ал, айтылған мәселелер ойдағыдай жүзеге асып жатса, демократиялық, сот жүйесiнiң дамуына қосылған қомақты үлес болары анық.

